
Soo koob wakhtiga aad ku qaadato bannaanka.
Dadka qaba cudurka wadnaha ama sambabada, dadka waayeelka ah, iyo carruurta ayaa aad ugu nugul in ay saameyn caafimaad oo halis ah ku yeeshaan qiiqa dabka kaynta. Haddii uu qiiqu waqti gaaban yahay mid cufan/adag, dadka ka mid ah kooxahan u nuguli waxay joogi karaan gudaha. Haddii ay suurto gal tahay, waxay isticmaali karaan shay hawada lagu sifeeyo si ay u nadiifiyaan haraaga qurubyada ah “particles” ee yar yar ee waxyeelada keena ee hawada ku jira. Haddii ay u badan tahay in qiiqu sii jiro wax ka badan laba maalmood, in laga tego goobta qiiqu ka jiro ilaa inta uu ka baaba’ayo waa habka ugu fiican si la iskaga ilaaliyo dhibaato caafimaad.
Haddii aad qabto neef, cudur kale oo dhanka sambabada ah, ama cudurka wadnaha, raac talada daryeel bixiyahaaga ee ku saabsan daawooyinka iyo qorshahaaga maareynta cudurka. Wac daryeel bixiyahaaga caafimaad haddii astaamaha jiradu ka sii darto.
Ha ku tiirsanaan waxyaalaha wajiga laga gashado ee la iskaga ilaaliyo buska/boorka. Warqada wajiga la iskaga tirtiro ee "nafiska" ama wajiga la gashasho ee"buska/boorka" ee sida caadiga ah laga helo dukaanka qalabka kala duwan gada waxay inta badan qabtaan haraaga qurubyada ee waaweyn, sida haraaga alwaaxda. Waxyaalaha wajiga la gashado sambabadaada kama ilaalin doonaan qiiqa. Ka wajiga la gashado ee loo yaqaan “N95”, haddii si sax ah loo xirto, waxaa laga yaabaa in uu ku ilaaliyo. 
Booqo Oregonsmoke.blogspot.com si aad u hesho macluumaadkii u dambeeyay ee caafimaadka iyo badbaadada ee ku saabsan tayada hawada iyo saameyn caafimaad ee ay leedahay. Barta Internet-ka ee Qiiqa Oregon ‘Oregon Smoke Blog’ ayaa laga helayaa macmuulaad hay’adaha iyo ururada caawimaada ka geysanaya jawaabta laga bixinayo qiiqa kaynta.
Haddii laguu sheegay in aad gudaha joogto, joog gudaha isla markaana hawada gudaha ku jirta mid nadiif ah ka dhig sida ugu suurta galsan. Daaqadaha/dariishadaha iyo albaabada ka dhig kuwo xiran iyada oo bannaanku aad u kulul yahay maahane.
Hayso cunto iyo daawooyin kugu filan si ay kuugu filnaadaan dhow maalmood. Yaree shiilida ama solida ‘broil’ cuntada. Tani waxay haraaga qurubyada ku dari kartaa hawada gudaha ku jirta.
Iska ilaali shaqada culus ama in aad jimicsi ku samayso bannaanka. Waa in aad iska ilaalisaa culayska la saarayo jirka inta lagu jiro qiiqa dadka soo gaaray. Waxaa taasi ka reeban shaqaalaha dab damiska iyo gargaarka degdega ee tababaran si ay ugu dhex shaqeeyaan jawi halis ah.
Iska ilaali gaari kaxaynta marka ay suurta galka tahay. Haddii ay lagama maarmaan tahay,waxaad dartaa qaboojiyaha gaariga adiga oo ka dhigaya dib u isticmaal “recycle” ama dib-u-wareeji “re-circulate.” Tani waxay ka ilaalin doonaa in hawada qiiqa leh soo gasho gaariga.
Yaree soo gaarista qiiqa gacanta labaad ‘second-hand smoke’. Tani mar kasta macno ayay samaynaysaa. Marka qiiqu yahay mid cufan/adag, waxaa jiri kara halis dheeraad ah. Yaree soo gaaristaada labadoodaba.

